
ҲАР БИР КУН – БУ ИМКОНИЯТ, ҲАР БИР КУН – БУ КЕЛАЖАК ПОЙДЕВОРИ

20 августнинг “Тадбиркорлар куни” 
этиб белгиланганига ҳам қарийб уч йил 
тўлмоқда. Бир қарашда ўтган фурсат 
қисқа туюлса-да, лекин мамлакатимиз 
ишбилармон ва тадбиркорлари эри-
шаётган муваффақиятлар кўлами йил 
са йин улканлашиб бораётир. Аёнки, 
тадбиркорлик қўллаб-қувватланиши-
нинг қанчалик муҳим аҳамиятга эга 
эканлигини ҳамма яхши тушунади. 
Айниқса, иқтисодий тараққиётни улар 
фаолиятисиз тасаввур этиб бўлмай-
ди. Бу соҳа эгалари нафақат ўзини ва 
оиласини, балки халқни ҳам, давлатни 
ҳам боқади, янги иш ўринлари ташкил 
этиб, аҳоли  бандлигини таъминлайди. 
Тадбиркорлик ривожланса, жамият бар-
ча жабҳаларида ўзгариш, ривожланиш 
бўлади, одамлар ҳаётдан кўнгли тўлиб, 

руҳи кўтарилиб, янги-янги марраларга 
интилади.

Шу маънода кейинги йилларда 
халқимиз чин маънода барқарор иқти-
содиётнинг самарали натижаларига 
гувоҳ бўлмоқда. Айниқса, икки йилдан 
бери шахсан давлатимиз раҳбари та-
шаббуси билан 20 август – Тадбиркор-
лар кунига бағиш лаб мамлакатимизда 
фаолият юритаётган ишбилармон 
доиралар вакиллари иштирокида ўт-
казилаётган очиқ мулоқотга қизиқиш 
ғоят катта бўлмоқда. Чунки бундай 
очиқ мулоқот орқали бизнес муаммо-
ларини ҳал қилиш, соҳага ноқонуний 
аралашувларга йўл қўймаслик ва хусу-
сий мулк дахлсизлиги сиёсатини қатъ-
ий давом эттириш имконияти пайдо 
бўляпти.

Эслайлик: биринчи йил ишбилармон-
лардан 15 мингдан ортиқ таклиф ва са-
воллар келиб тушган эди. Ўшанда ушбу 
долзарб масалалар еттита йўналиш 
бўйи ча тизимлаштирилиб, қатор муам-
моларни ҳал этиш борасида давлат раҳ-
барининг қарорлари қабул қилинганди. 
Бу йилги ҳисоб-китоблар ҳар йилгидан 
кўра кўп эканлиги аён.

Навбатдаги очиқ мулоқотга шу 
кунларда сўнгги тайёргарлик ишлари 
якунланиш арафасида. “Тадбиркор 
виртуал офиси” ахборот портали, 
1100 қисқа рақамли ишонч телефони, 
Business.gov.uz ахборот портали, Биз-
нес-омбудсман сайёр қабулига келиб туш-
ган мурожаатлар таҳлил этилмоқда.

Банк, молия ва кредит, ер, кадастр, 
архитектура, инфратузилма, солиқ ва 

бошқа қатор муҳим  масалалар бўйи-
ча тушган мурожаат ва таклифлар 
ўрганил япти.

Вақт эса югурик. Бу самимий ва 
ошкора мулоқотдан кўп нарса кутила-
ётгани ҳам бежиз эмас. Боиси, жорий 
йилнинг ўзида бўлиб ўтган катта 
сиёсий жараёнларда ҳам айнан тадбир-
корлик бобида ҳали ечимини кутаётган 
муаммолар ҳақида сўз юритилди, қанча-
сига ечим изланди. Демак, 20 августни 
кутамиз! 

БЕЛНИ МАҲКАМ 
БОҒЛАШ ВАҚТИ 
КЕЛДИ

ШУШАДА 
ЯНГИ 
ТАШКИЛОТГА 
АСОС СОЛИНДИ

ЗАМОНАВИЙ 
ТАДБИРКОР АЁЛ 
ҚАНДАЙ БЎЛИШИ 
КЕРАК?

БИЗ 
ҲЕЧ КИМДАН 
КАМ ЭМАСМИЗ!

БУГУНГИ СОНДА:

дея   ҳайқирган   АННА  ГЕРМАН  
УРГАНЧНИНГ “ЎГАЙ” ҚИЗИ(МИ)!?

“МЕН   ЎЗБЕКИСТОННИНГ   УРГАНЧ  ШАҲРИДА  
ТУҒИЛГАНМАН   ВА   КАТТА  САНЪАТГА  ЙЎЛ  ОЛГАНМАН!”

Î×ÈҚ ÌÓËÎҚÎÒ 
ÎØÊÎÐÀ ÁЎËÀÄÈ

Нилуфар ЗАКИРОВА,
Халқ депутатлари 

Олмазор туман 
кенгаши депутати

Саидолим НАСРЕТДИНОВ,
O‘zLiDeP Яшнобод туман 

кенгаши раиси

ИХЧАМ 
КОРХОНАДА 

24 ХИЛ 
МАҲСУЛОТ

ОДАМЛАР ОРАСИДА

Давлат мулкини хусусийлаштириш 
тартиби белгиланмоқда

Депутат – халқ вакили. У қайси қатлам манфаатларини ҳимоя қилишидан қатъи назар, САЙЛОВЧИ деган битта уму-
мий ном ишончини қозониши шарт. Аксинча, эътибор қозонолмайди, назардан қолади, топган обрўси тўкилади.

Шу маънода биз бугундан эътиборан газетамиз саҳифаларида маҳаллий кенгаш депутатлари фаолияти хусусида, авва-
ло, уларнинг ўзларига, қолаверса, сайловчиларга ҳам минбар бериб борамиз. Қизиқ жиҳати, кўпинча парламентнинг Қонун-
чилик палатаси депутатлари ҳамиша фаолликни қўлдан бермай келишади. Лекин жойлардаги бошқа бўғин вакиллари-чи, 
нега улар ҳар доим парда ортида қолиб кетишяпти, деган гап-сўзларни ҳам эшитяпмиз. Чунки ҳудудларда одамлар орасида 
айнан туман ва шаҳар кенгашларининг нуфузи, тутган ўрни ҳам чаккимас. Демак, улар ҳам жамиятнинг энг илғор вакил-
лари сифатида эътироф этилса арзийди.

Бугун Халқ депутатлари Тошкент шаҳар кенгаши таркибига кирувчи икки туман депутатига навбат берамиз. 

ЁШЛАР ЯНАДА 
БАХТЛИРОҚ 
ЯШАШГА ҲАҚЛИ

Янги Ўзбекистонда таянчимиз ва суянчимиз 
бўлган навқирон авлодга кўрсатилаётган ғамхўр-
лик таҳсинга сазовор

Бизнинг ўз олдимизга қўйган мақсад – дунёдаги ривожлан-
ган демократик давлатлар қаторига кириш, халқимизнинг ҳаёт 
даражаси ва фаровонлигини ошириш, жаҳон миқёсида муно-
сиб ўрин эгаллаш экани барчамизга яхши аён. Албатта, бундай 
улуғвор натижаларга эришиш машаққатли меҳнатни, аҳиллик-
даги изчил ҳаракатни талаб этади. 

Биз кўзлаган юксак марраларга етишишнинг энг муҳим 
омили – ҳам жисмоний, ҳам маънавий жиҳатдан соғлом, ҳеч 
кимдан кам бўлмаган, бошини баланд кўтариб яшайдиган, юрт 
истиқболи учун масъулиятни зиммасига олишга қодир миллион-
лаб ёшларимизни баркамол авлод этиб тарбиялашдир. 

Халқимиз орзу қилган янги Ўзбекистонни қуриш, нурли ке-
лажакни барпо этишда шу ёшларга таянамиз. Замонавий фикр-
лайдиган, глобалашув шиддатини кўриб улғаяётган йигит-қиз-
лар мамлакатимизнинг барча ҳудудларида етарли. Ҳозирда 
уларни ҳар томонлама қўллаб-қувватлашга жиддий эътибор қа-
ратилган.

Масалан, мен яшаётган Олмазор туманида 2023 йил бо-
шидан бугунгача 156 нафар ёшга 187 млн 200 минг сўмлик мод-
дий ёрдам ажратилди. Ёшларга тадбиркорлик фаолиятини бо-
шлаш мақсадида 40 млн сўмлик асбоб-ускуналар тақдим этилди. 
87 нафар моддий жиҳатдан аҳволи қийинлашиб қолганларга 
110,4 млн сўмлик бир марталик кўмак берилди. 9 нафар  ёшга биз-
несини бошлаш ва ўзини ўзи банд қилишга зарур бўлган меҳнат 
қуролларини харид қилиш учун 95,8 млн сўм субсидия ажратилди. 

Ёшларнинг  бўш вақтини мазмунли ўтказиш мақсадида ту-
манда мавжуд 64 та маҳалла фуқаролар йиғинидаги ёшлар етак-
чиларига  33,3 млн сўмлик 16 дона стол тенниси, 26 млн сўмлик 
10 дона  куч синаш мосламаси, 65 млн сўмлик 10 дона караоке, 
450 дона 50 млн сўмлик шахмат доскалари олиб берилди.

Бугунги мураккаб замонда ёшларни жисмоний ва маънавий 
баркамол инсонлар этиб тарбиялаш барчамиз учун муҳим вази-

фа бўлиб қолмоқда. Турли сиёсий рақобат, иқтисодий-ғоявий 
қарама-қаршиликлар ниҳоятда кучайган ҳозирги шароитда ёш 
авлод тарбиясининг аҳамияти ҳар қачонгидан ҳам ортиб бора-
ётгани ҳеч кимга сир эмас. Ёшларимизни бузғунчи ғоялардан, 
мафкуравий хуружлардан ҳимоя қилиш, юз бераётган воқеалар-
га дахлдорлик ҳиссини оширишда барча масъул бўлиши керак. 

Маънавий етук инсонлар ҳар қандай тажовузни, ёт иллат-
ларни англайди ва ёмон йўлга кирмайди. Оқибати яхшилик би-
лан тугамаслигини билади. Шунинг учун бу борада жуда ҳушёр 
бўлишимиз, ёшларимизни асрашимиз мақсадга мувофиқдир. 

Иродаси бақувват, иймони бутун, бир сўз билан айтганда, 
кучли мафкуравий иммунитетга эга шахсни тарбиялаш фаровон 
ҳаёт барпо этишнинг асосий шартларидан бири бўлиб қолаве-
ради. Жаҳолатга қарши маърифат, ғояга қарши ғоя билан кура-
шиш зарур, деган тамойил ҳеч қачон эскирмайди. 

Таълим тизимининг маънавий-ахлоқий мазмунини ошириш, 
ёшларга миллий анъаналарга содиқлик руҳини чуқур сингди-
риш, танқидий тафаккурни мустаҳкамлаш бўйича кенг кўламли 
иш олиб бориш долзарб вазифа бўлиб қолмоқда. Ушбу йўналиш 
бўйича янги тизим яратилмоқда. Бу эса фуқароларимизнинг 
ижтимоий фаоллиги, Ватан ва халқ тақдирига дахлдорлик ҳис-
сини кучайтириш уларнинг замонавий, демократик  Ўзбекистон-
ни барпо этишда муносиб иштирокини таъминлашнинг омили-
дир.

БИЗ ҲЕЧ КИМДАН КАМ ЭМАСМИЗ!

Бугунга келиб 
O‘zLiDeP Яшнобод 
туман кенгаши тарки-
бида 10 856 нафар 
сафдошимизни бир-
лаштирган 138 та 
бошланғич партия 
ташкилоти, 12 нафар 
Халқ депутатлари 
Яшнобод туман кенга-
ши депутати, тумандан 
сайланган 2 нафар 
Тошкент шаҳар кенга-
ши депутати фаолият 
юритмоқда. Партия 
туман кенгаши аъзола-
ри сони 17 нафарни 
ташкил этади. Жами 
67 та маҳаллада  
БПТлар мавжуд.

“Яшил макон” умуммил-
лий лойиҳаси асосида 2022-
2023 йилларда туман ҳудудида 
118,6 минг туп дарахт кўчатла-
ри экилган. Ушбу лойиҳа дои-
расида O‘zLiDeP Яшнобод ту-
ман кенгаши фаол қатнашиб, 
ўз ҳиссасини қўшди. 

Туманда саноат корхо-
налари сони 1 107 тани, шун-

дан йирик корхоналар 34 тани 
ташкил этади. Сўнгги 5 йилда 
ишлаб чиқариш корхоналари 
187 тага  ошган. Туман иқти-
содиёти савдо, молия, транс-
порт, алоқа ва ахборотлашти-
риш, туризм ва тиббиёт билан 
боғлиқ хизматлар соҳалари 
ҳамда қурилиш материаллари 
ва тўқимачилик маҳсулотлари-
ни ишлаб чиқариш соҳаларига 
ихтисослашган. 

Депутатлар томонидан 
бош ланғич партия ташкилот-
лари ҳамкорлигида амалий 
ишлар қилинмоқда. Маса-
лан, Яшнобод тумани Ибрат 
ва Маърифат маҳаллаларида-
ги йўлларнинг асфальт қили-
нишида депутатларнинг ўрни 
бор. Шунингдек, Қўйлиқобод 
маҳалласи кўчаларидаги си-
мёғочлар 50 йилдан буён ал-
маштирилмаганлиги сабабли, 
чириб, авария ҳолатига келиб 
қолгани юзасидан аҳоли муро-
жаат қилган эди. 

Жорий йил бошидан ҳо-
зиргача O‘zLiDeP Яшнобод 
туман кенгаши томонидан 
тадбиркорларни қўллаб-қув-
ватлаш ва уларнинг муаммо-
ларини ҳал этиш, айниқса, 
ёшларда тадбиркорлик кўник-

маларини шакллантириш бўйи-
ча давра суҳбати, семинарлар, 
очиқ мулоқотлар ташкил этил-
ди.

Бу борада кенгаш ва депу-
татларнинг ҳамкорлиги муҳим 
саналади. Ушбу тадбирлар 
натижасида ёшларнинг банд-
лигини таъминлашга эътибор 
қаратилди ва 29 нафари ишли 
бўлди. Шунингдек, 17 нафари-
га ўз тадбиркорлигини бошлаш 
учун ёрдам берилди.

Фуқароларнинг муаммоли 
масалаларини ҳал этиш, ай-
ниқса “Темир дафтар”, “Аёл-
лар дафтари” ва “Ёшлар даф-
тари”га киритилганларнинг 
мурожаатлари ўрганилди,  
эҳтиёжманд оилалар ҳолидан 
хабар олинди. Ушбу тадбир на-
тижасида 12 та муаммоли ма-
сала ҳал этилди. 

Яшнобод туманида олиб 
борилаётган кенг кўламли ама-
лий ишларда O‘zLiDeP туман 
кенгашининг камтарона улуши 
бор. Эзгу ниятларимиз катта: 
насиб этса, сайловчи ҳам, де-
путат ҳам битта мушт бўлиб 
биргаликда ҳаракат қилсак, 
ҳар қандай муаммога ечим то-
пилади.  

БИР 
МУШТГА 
АЙЛАНСАК…

– Қонун лойиҳаси билан давлат мулкини хусусийлаштиришни 
амалга ошириш тартиби, яъни, хусусийлаштириш услублари, уларни 
танлаш мезонлари, давлат мулкини аукционда хусусийлаштириш, 
танлов савдоларида хусусийлаштириш, музокараларга оммавий 
таклиф қилиш йўли билан хусусийлаштириш, рақобатга асосланган 
мулоқот услубида хусусийлаштириш, биржа савдоларида хусусий-
лаштириш каби жараёнлар аниқ тартибга солинмоқда.

Муҳокамалар давомида ушбу ҳужжатнинг зарурати ва аҳамиятига алоҳида 
 эътибор қаратдик. Партиямиз мақсад ва вазифаларидан келиб чиқиб, қонун лойи-
ҳасини янада такомиллаштириш, пишиқ-пухта ҳолатга келтириш бўйича таклифлар 
бердик. Қизғин баҳс-мунозаралардан сўнг лойиҳани фракциядошларимиз билан 
биргаликда маъқулладик.

Йиғилиш кун тартибидаги навбатдаги масала – “Педагогнинг мақоми тўғрисида”-
ги қонун лойиҳаси иккинчи ўқишда муҳокама қилинди.

Жорий йилнинг 31 июль куни Олий Мажлис Қонунчилик палатасидаги Тадбиркорлар ва ишбилармонлар ҳаракати – Ўзбекистон Либерал- 
демократик партияси фракц иясининг навбатдаги йиғилишида депутатлар томонидан бир қатор муҳим қонун лойиҳалари кўриб чиқилди.

Дастлаб фракция аъзолари “Хусусийлаштириш тўғрисида”ги қонун лойиҳасини биринчи ўқишда кўриб чиқишди.

– Ушбу  ҳужжатнинг қабул қилиниши педагог ходим-
нинг жамиятдаги мақомини юксалтиришга хизмат 
қилади. Жумладан, унинг фаолияти билан боғлиқ 
ҳуқуқий, ижтимоий ва иқтисодий муносабатларни 
тартибга солади, касбий камол топиши учун шароит 
яратади ва ҳуқуқий кафолатларини таъминлайди. Ана 
шу жиҳатларни ҳисобга олган ҳолда айни қонун лойиҳа-
сини ҳам қўллаб-қувватладик.

Йиғилишда фракция ваколатига кирувчи бошқа масалалар ҳам 
муҳокама этилиб, тегишли қарорлар қабул қилинди.

Нурхон ЭЛМИРЗАЕВА,
“XXI asr” мухбири

Гулшана ХУДОЁРОВА,
Олий Мажлис 

Қонунчилик палатаси 
депутати, 

O‘zLiDeP фракцияси 
аъзоси

O‘zLiDeP Жиззах вилоят 
кенгаши ёшлар ва бизнес 
тузилмалари билан ишлаш 
бўлими томонидан ҳудуд-
даги тадбиркорлар фаоли-
яти билан яқиндан тани-
шиш, уларнинг илғор 
тажрибасини оммалашти-
риш ва муаммоларини 
ўрганиш мақсадида қатор 
тадбирлар ташкил этил-
моқда.

Халқ депутатлари вилоят кен-
гашидаги O‘zLiDeP депутатлик гу-
руҳи аъзолари ва БПТ етакчилари 
бевосита таклиф этилаётган очиқ 
мулоқотларда, аввало, ёшлар 
фик рини эшитишга кўпроқ эъти-
бор бериляпти. Ана шундай учра-
шувлардан бири  Жиззах шаҳри-
даги Ўратепалик маҳалласида 
жойлашган “Эзгу ният” ўқув-и-
шлаб чиқариш тикувчилик корхо-
насида ўтказилди.

Тадбиркор Наргиза Тўйчиева 
тижорат банкининг 530 млн сўм-
лик имтиёзли кредити асосида 16 
хил тикув машинаси олиб, бизне-
сини йўлга қўйган. У бугунги кунда 
50 дан ортиқ турдаги кийим-кечак 
ишлаб чиқармоқда. Оз эмас, кўп 
эмас, жами 44 нафар хотин-қиз ва 
ёшларнинг бандлигини таъминла-
ган. Келгусида доимий иш ўрнини 
100 тага етказиш ниятида.

Ташкилотчилар  билан са-

мимий суҳбат чоғида Наргиза 
 Тўйчиева Президентимизнинг тад-
биркорлар билан яқинда бўлади-
ган очиқ мулоқотини интиқ кутаёт-
ганини айтди. Қолаверса, яратиб 
берилаётган имкониятлар, хусу-
сан, солиқ тизимидаги янгилик-
лар тўғрисида ўзини қизиқтирган 
саволларни ўртага ташлади. Уч-
рашувга таклиф этилган мутахас-
сислар эса батафсил жавоб қай-
таришди.

Ишчи гуруҳ аъзоларини нг 
навбатдаги манзили якка тар-
тибдаги тадбиркор Отабек Дав-
латовнинг мебель цехи бўл-
ди. Ихчамгина корхонада 24 
хил маҳсулот тайёрланаётгани 
диққатга сазовор. Айни пайт-
да бу ерда 6 нафар ёш меҳнат 
қилмоқда. Энг қувонарлиси, 
O‘zLiDeP фаоллари ташаббуси 
билан яна 2 киши шу корхонада 
иш бошлайдиган бўлди.

Отабекнинг дилидаги режа-
лари амалга ошса, яна 10 нафар 
ёшнинг бандлиги таъминланади. 
Шуни эътиборга олган ҳолда, иш-
чи гуруҳ аъзолари ёш тадбиркор-
нинг янги бизнес-режасини ҳар 
томонлама қўллаб-қувватлашла-
рини билдиришди.

Сирожиддин АҲМАТОВ,
O‘zLiDeP Жиззах вилоят 

кенгаши ёшлар ва
бизнес тузилмалари билан 

ишлаш бўлими мудири

Президентимиз Ўзбекистон Республикаси Олий 
Мажлиси Қонунчилик палатаси ва Сенатининг қўш-
ма мажлисида президентлик лавозимига киришиш 
тантанали маросимида  сўзлаган нутқида янги давр 
бошланганини эълон қилди. Шиддаткор замон на-
фасини ҳис этиб, ислоҳотларнинг самарадорлиги ва 
бардавомлигини таъминлаш, эзгу муддаоларга эри-
шиш учун янада кўпроқ изланиш, ҳар бир имконият-
дан самарали фойдаланиш зарурлигини алоҳида таъ-
кидлади.  

“Инсон – жамият – давлат” ва “Инсон қадри учун” 
деган улуғвор даъватлар асосида эртага бугунгидан 
кўра кўпроқ тер тўкишимиз даркорлигини даврнинг ўзи 
кўрсатиб турибди. Барча саъй-ҳаракатларимиз  инсон 
манфаати, қадр-қиммати, бахтли ҳаёти ва орзу-умид-
лари ижобатига йўналтирилгани диққатга сазовор. Шу 
ўринда ўтмишдаги хатолар бизга жиддий сабоқ бўли-
ши, улардан керакли хулосаларни чиқарган ҳолда Ва-
танимизнинг дунёдаги нуфузини янада юксалтириш, 
шон-шарафини мардона ҳимоя қилишимиз талаб этили-
шини унутмаслигимиз керак.

Миллий қадриятларни асраб-авайлаш, ёш авлод-
ни ота маконга муҳаббат ва садоқат руҳида тарбиялаш 
бўйича олдимизда турган долзарб  вазифаларни амал-
га ошириш учун белни маҳкам боғлашимиз зарур. Ва-
танимиз равнақи йўлида муаммоларга ечим топилади-
ган мас канга айланган маҳалла тизимини ҳал қилувчи 
бўғинга айлантириш учун ҳали кўп изланишимиз керак.

Бошқа ҳудудларда бўлгани сингари Қашқадарёда 
амалга оширилаётган ислоҳотлар тадбиркорликни қўл-
лаш орқали маҳаллий ишлаб чиқаришни ривожланти-
риш, халқ фаровонлигини ошириш, аҳолининг турмуш 
тарзини янада яхшилашга қаратилгани билан аҳамият-
лидир. Президентимизнинг сайлов арафасида вилояти-
мизга ташрифи чоғида билдирган янги-янги ташаббу-
слари асносида иқтисодий тараққиётга эришиш муҳим 
аҳамият касб этади.

Вилоятимизда ўтказилган сайловолди учрашувлари-
да президентликка номзоднинг ишончли вакили сифати-
да халқимиз Шавкат Мирзиёев олиб бораётган сиё сатдан 
рози экани, масалалар моҳиятига инсонпарвар ёндашув 
бардавом бўлишини исташига гувоҳ бўлдим.

Дарҳақиқат, мамлакатимиз учун сўнгги олти ярим 
йил чин маънода улкан ўзгариш ва янгиланишларга бой 
бўлди. Шу қисқа муддатда, аввало, халқимиз ҳаёти, 
турмуши, онгу тафаккури юксалди. Қашқадарёда са-
ноатни ривожлантириш борасида кенг кўламли ишлар 
бажарилди. Воҳа иқтисодиётига хорижий инвестиция-
ларни жалб этиш асносида замонавий корхоналар иш-
га туширилиб, минглаб янги иш ўринлари яратилди. 
O‘zLiDeP электорати бўлган ишбилармонлар, фермер-
лар фаолиятини асоссиз текширишларга чек қўйилди, 
экспортёрлар рағбатлантирилди, ёшлар ва хотин-қиз-
ларнинг бизнес-таклифлари тўлиқ қўллаб-қувватланди. 
Натижада тадбиркорлар сони олти баробарга кўпайди.

Маҳсулот ишлаб чиқариш ҳажми ва сифатини оши-
риш, чет эллик инвесторлар билан ҳамкорликни яна-
да яхшилаш мақсадида қатор лойиҳалар ҳаётга татбиқ 
этилди. 2022 йил 15 июнда “Uzbekistan GTL” заводида 
янги Ўзбекистоннинг нефть-кимё саноати тарихида би-
ринчи синтетик нефть ишлаб чиқариш бошланди. Маз-
кур маҳсулот  синтетик дизель, авиакеросин, нафта ва 
суюлтирилган газни ишлаб чиқариш учун асосий хом-
ашё ҳисобланади. Заводда йилига 3,6 млрд метр куб та-
биий газ қайта ишланиб, 1,5 млн тонна тайёр суюқ маҳ-
сулотлар ишлаб чиқарилади. Жумладан, 307 минг тонна 
авиакеросин, 724 минг тонна дизель ёқилғиси, 437 минг 
тонна нафта, 53 минг тонна суюлтирилган газ тайёрла-
нади. Йилига умумий қиймати 1 миллиард АҚШ доллари 
ёки 12,8 триллион сўмдан ортиқ импорт ўрнини босув-
чи нефть маҳсулотлари ва углеводород хомашёларини 
ишлаб чиқариш режалаштирилган.

Мамлакатимизни саноати ривожланган давлатлар 
қаторига олиб чиқишда муҳим аҳамият касб этадиган 
лойиҳалар замирида 3 та йирик корхона узвийликда 
фао лият олиб боради. Булар – мажмуанинг биринчи 
босқичи, “Uzbekistan GTL” заводи ҳамда мажмуамиз-
нинг иккинчи босқичини амалга ошириш борасидаги 
амалий ишлардир. “Шўртан газ кимё мажмуасининг 
тозаланган метан гази негизида синтетик суюқ ёқилғи 
ишлаб чиқаришни ташкил этиш” инвестиция лойиҳа-
сини амалиётга татбиқ этишдан мақсад – углеводород 
хомашёсини қайта ишлашни чуқурлаштириш эвазига 
юқори кўшимча қийматга эга бўлган полимер маҳсуло-
ти турларини кўпайтириш орқали соҳанинг экспорт са-
лоҳиятини юксалтириш ҳамда импорт ўрнини босувчи 
материаллар ишлаб чиқаришдир. 

Вилоятда ҳар йили ўнлаб корхоналар ўз фаоли-

ятини йўлга қўймоқда. Жорий йилнинг ўзида Қарши 
шаҳридаги “Китоб ип йигирув”, Деҳқонобод туманидаги 
“Бахт текстиль”, Шаҳрисабз шаҳридаги “Оқсарой текс-
тиль”, “Пит-стоп” корхоналари ҳамда мебель фабрика-
си ишга туширилиб, минглаб йигит-қизларнинг банд-
лиги таъминланди. Эътироф этмоқ жоизки, сўнгги беш 
йилда вилоят иқтисодий салоҳиятини юксалтириш учун 
10 миллиард доллар инвестиция жалб қилинди. Тадбир-
корлар сони 2,5 баравар ортиб, қўшимча 325 мингта ян-
ги иш ўрни яратилди. 

Воҳада саноати ривожланмаган 8 та туман бор эди. 
Мазкур туманларда маҳаллий хомашёдан экспортбоп 
маҳсулотлар ишлаб чиқариш йўлга қўйилди. Йил охири-
га қадар вилоятимизга 1,5 миллиард доллар инвести-
ция жалб қилиниб, 440 минг аҳолини даромадли иш би-
лан таъминлаш режалаштирилмоқда.  

Эҳтиёжманд оилалар, аёллар ва ёшлар билан ман-
зилли ишлаш бўйича дунёда ўхшаши бўлмаган мутлақо 
янги ва самарали бўлган “Темир дафтар”, “Аёллар даф-
тари” ва “Ёшлар дафтари” тизими жорий этилди. Ҳозир-
ги кунда ҳеч қайси оила эътибордан четда қолган эмас. 

Йиллар давомида яшириб келинган камбағаллик 
муаммоси ҳақида очиқ гапирилиб, уни қисқартириш-
га қаратилган аниқ чора-тадбирлар бошлаб берилди. 
Биргина 2022 йил давомида 1 миллион нафар аҳоли 
камбағалликдан чиқарилди. Халқимизни рози қилиш 
йўлида олиб борилаётган ислоҳотлар пойдевори сифа-
тида келгуси етти йилда 15 миллиард доллар ҳажмида-
ги маб лағни йўналтириш ҳисобига қўшимча 1 миллион 
хонадонли уй-жойлар қурилиши – меҳнаткаш ва бағри-
кенг халқимизга муносиб яшаш шароитларини яратиб 
бериш янги Ўзбекистонда энг устувор вазифа эканли-
гининг яққол исботидир. 

Мамлакатимизда сўнгги йилларда адолат ва қо-
нун устуворлигини таъминлаш бўйича кенг кўламли ис-
лоҳотлар амалга оширилганига барчамиз гувоҳмиз. Ян-
ги Ўзбекистонда фуқаронинг ҳимоячиси фақат қонун ва 
суд бўлишига эришиш халқ манфаатлари йўлида олиб 
борилаётган амалий ишларнинг изчил давом этишининг 
далолатидир. 

 Шавкат Мирзиёев давлат раҳбари сифатидаги 
фао лиятининг илк давридаёқ таълим ва тиббиёт соҳа-
сидаги муаммоларни очиқ-ошкора тилга олгани, кенг 
жамоатчилик эътиборини кечиктирилмай ҳал қилиниши 
зарур бўлган ана шу масалаларга қаратгани ҳамон ёди-
мизда. Қисқа муддатда таълим-тарбия соҳаси тубдан 
ўзгартирилди, ўғил-қизларимизнинг узлуксиз таълим 
олишига қаратилган мутлақо янги тизим яратилди.

 Эътироф этмоқ жоизки, сўнгги йилларда юртимиз-

да халқ маънавиятини юксалтириш, миллий адабиёт ва 
санъатни ривожлантиришга катта эътибор берилмоқда. 
Бу бошқа мамлакатлар учун ўрнак ва намуна бўлиб хиз-
мат қилаётгани ҳам диққатга сазовор. Миллий санъати-
мизнинг ноёб турлари тикланиб, ўнлаб янги маданият 
ва санъат муассасалари фаолияти йўлга қўйилди, 15 га 
яқин театр, музейлар ташкил этилди. Ўзбекистон дав-
лат филармонияси, Миллий мақом санъати ва Бахшичи-
лик санъати марказлари, ҳудудларда намунавий мақом 
ва бахшичилик гуруҳлари, Театр ва кино арбоблари 
уюшмалари, “Баҳор” давлат рақс ансамбли қайта таш-
кил этилди.

Ўзбекистонда сўнгги йилларда ташқи сиёсатда 
мисли кўрилмаган ўзгаришлар амалга оширилди. Би-
ринчи навбатда қўшни давлатлар билан дўстлик ришта-
лари ҳамда сиёсий, иқтисодий ва маънавий соҳаларда 
изчил ҳамкорлик муносабатлари йўлга қўйилди. Мар-
казий Осиё давлатлари билан ташқи савдо айланмаси 
ҳажми икки баробардан зиёдга ўсиб, 2022 йил якунида 
7,5 миллиард долларни ташкил қилди. Президентимиз 
томонидан БМТ, ШҲТ, МДҲ, ТДТ каби катор нуфузли 
саммитларда илгари сурилган ташаббуслар, қабул қи-
линган қатор ҳужжатлар, резолюциялар минтақавий ва 
глобал миқёсда халқаро ҳамкорликни мустаҳкамлашда 
муҳим аҳамиятга эга бўлмоқда.  

Давлат раҳбари халқпарвар сиёсатчи, юксак са-
лоҳиятли иқтисодчи ва ҳақиқий реформатор эканлиги-
ни амалда исботлади. 

Вилоятимизда бўлиб ўтган сайловолди учрашуви-
да эътироф этилган – ҳар бир инсонга ўз салоҳиятини 
рўёбга чиқариш учун муносиб шароит яратиш, одам-
ларнинг турмушини яхшилаш ва бу борада маҳалла-
нинг ролини кучайтириш, келажак бунёдкорлари бўлган 
ёшларни қўллаб-қувватлаш тизимини яхшилаш ҳамда 
сув ресурсларини тежаш, атроф-муҳитни муҳофаза қи-
лиш борасидаги стратегик мақсадлар катта қизиқиш 
уйғотди.  

Вилоятда 2030 йилга қадар мактабгача таъ-
лим соҳасидаги қамров юз фоизга етказилиб, қарийб 
1 триллион 300 миллиард сўм маблағ ҳисобидан  1 минг 
745 та янги боғча, олис ва чекка ҳудудларни мактабгача 
таълим билан қамраб олиш учун 1 минг 500 ўринли 28 та 
мобиль гуруҳ ташкил этилади, боғчаларда 12 ўринли 
350 та бир йиллик бепул тайёрлов гуруҳлари ва 50 та 
қисқа муддатли гуруҳларнинг  фаолияти йўлга қўйила-
ди.

Вилоятда келгуси етти йилда мактаб таълимида қў-
шимча 130 минг ўқувчи ўрни яратилади, ўқувчиси 30 на-
фардан ортиқ бўлган бирорта синф қолмайди. Ҳозир ви-

лоятда  4 мингдан зиёд синфда 35 тадан бола ўқишини 
ҳисобга олсак, мактаб таълимидаги ушбу ислоҳотнинг 
нечоғли аҳамиятли экани намоён бўлади. Шунингдек, 
237 та мактаб мукаммал таъмирланиб,  591 та мактаб 
замонавий ўқув анжомлари, лаборатория ва компью-
терлар билан жиҳозланади.  

Воҳа аҳолисига кўрсатилаётган транспорт хизма-
тини яхшилаш, инфратузилмани ривожлантириш мақ-
садида шаҳар жамоат транспортига 100 та замона-
вий электробус олиб келиниб, электромобиллар учун 
200 та зарядлаш станциялари қурилади. Бу мақсад-
лар учун 30 миллион доллар жалб қилинади. Халқаро 
молия ташкилотлари билан бирга 177 километр масо-
фадаги  “Қарши – Шаҳрисабз – Китоб” ва “Самарқанд 
– Қарши” йўллари капитал таъмирланади.  “Олмаота 
– Бишкек – Тошкент – Шаҳрисабз – Термиз” йўлининг 
Қашқадарё ҳудудидан ўтувчи 60 километр қисми рекон-
струкция қилинади.  

Бизнесни қўллаб-қувватлаш мақсадида келгуси 
йилларда қўшилган қиймат, фойда, айланма ва мол-
мулк солиқ ставкалари оширилмаслиги қатъий ка-
фолатланиб, 2024 йилдан бошлаб, янги уй-жой сотиб 
олган аҳолига ҳамда қишлоқ хўжалиги маҳсулотлари-
ни сотган фермерларга қўшилган қиймат солиғининг 
50 фоизи қайтариб берилади. 

Ўзбекистонда инсон қадрини янада юксалтириш 
орқали халқимиз турмуши фаровонлигини бундан-да 
ошириш, “давлат – инсон учун” деган халқчил ғояни 
тўла амалга татбиқ қилиш, инсон, унинг ҳақ-ҳуқуқлари, 
қадр-қиммати ва қонуний манфаатларини таъминлаш 
ҳамда ҳимоя қилиш тамойили асосида амалга оширила-
диган ишлар кейинги олти ярим йилда ишбилармонлик 
муҳитини яхшилаш борасидаги ислоҳотларнинг ман-
тиқий давоми, деб биламан.

Кейинги олти ярим йил тадбиркорлар учун чинакам 
эркинлик, олтин давр бўлди, дейишга тўла асослар бор 
бизда. Президентимиз фармони билан тадбиркорлик 
фаолияти устидан текширувларга мораторий жорий 
қилингани, лицензиялаш ва рухсат бериш тартиб-та-
омиллари тубдан соддалаштирилгани, давлат ишти-
рокидаги корхоналарни хусусийлаштириш, рақобат-
ни қўллаб-қувватлаш орқали давлатнинг иқтисодиётга 
аралашуви чеклангани, валюта бозори либераллашти-
рилгани, нақд пул муаммосига бутунлай барҳам берил-
гани қисқа вақт ичида амалга оширилган ислоҳотлар-
нинг ҳосиласидир. 

Бундай оламшумул ўзгаришлар ҳақида соатлаб га-
пириш мумкин. Жумладан, солиқ маъмуриятчилиги та-
комиллаштирилиши туфайли солиқ турлари 13 тадан 
9 тагача қисқартирилиб, солиқ юки камайтирилди, қў-
шилган қиймат солиғи 20 фоиздан 12 фоизга туширил-
ганининг ўзи жуда катта ўзгаришдир.

Тарихий ислоҳотлардан яна бири бу ерларни фақат-
гина электрон аукцион орқали ажратилиши бўлди. Од-
дий тадбиркорга ҳокимиятдан ер олиш қандай мушкул 
вазифа эди. Фикримча, бюрократия ва коррупция энг 
чўққисига чиққан соҳа айнан шу бўлган. Ҳозир барчаси 
шаффоф. Ернинг ҳақиқий бозор қиймати кўринди. Илк 
бор ерлар хусусийлаштириладиган бўлди.

Албатта, бундай катта натижаларга бундай ки-
чик муддатларда эришишнинг ўзи бўлмайди. Булар-
нинг барчаси Президентимизнинг қатъиятли инсон, 
метин ва букилмас сиёсий ирода соҳиби эканининг 
амалдаги исботидир. 20 август “Тадбиркорлар ку-
ни” деб белгиланди ва шу кун арафасида кўплаб 
тадбиркорларнинг меҳнати муносиб эътироф эти-
либ, давлат мукофотлари билан тақдирланмоқда. 
Олиб борилаётган бундай халқчил сиёсат натижаси-
да юртимизда тадбиркорлар сони йил сайин кўпай-
моқда. Тадбиркорлик субъектларида иш билан банд 
бўлганлар сони ҳам бир неча баробар ошди. Бугун 
воҳамиздаги минг лаб ишбилармонларимиз мана шу 
ислоҳотларнинг изчил давом этишини хоҳлаяпти-
лар, десам муболаға бўлмайди. 

 Ёшларимизнинг билим ва ҳунар ўрганишлари учун 
кўрсатилаётган ғамхўрлик таҳсинга сазовор. Келгусида 
вилоятимиздаги эҳтиёжманд оилаларга мансуб 20 минг 
талабага контракт пуллари тўлаб бериладиган бўлди. 
Уларнинг билим ва тарбия олишлари учун 220 миллиард 
сўм йўналтирилади. Ўз бизнесини ижарага олинган би-
нода бошлаётган ёш тадбиркорларга бир йиллик ижа-
ра харажатининг 50 фоизи қоплаб берилади. Буларнинг 
барчаси Янги Ўзбекистонимизнинг истиқболи, жамият 
фаровонлигини таъминлашга хизмат қилади.

Эътиқод улуғ ва мустаҳкам бўлса, албатта, халқ-
ни нурли манзиллар сари элтиши табиий. Бунинг учун 
барчамиз давлат раҳбарига елкадош бўлиб, мавжуд 
имкониятлардан самарали фойдаланган ҳолда мақсад 
сари дадил интилмоғимиз керак. Барчамиз биргаликда 
келажакка ишонч билан интилиб, бутун диққат-эъти-
боримизни олдимизда турган вазифаларни ҳал этишга 
қаратишимиз, халқимиз кутаётган, даврнинг ўзи талаб 
этаётган янги ғоя ва ташаббусларни амалга ошириш 
учун кўпроқ ва самаралироқ фаолият олиб боришимиз 
зарур.

Зотан, ислоҳотлардан пировард мақсад – Ватани-
миз равнақи йўлидаги ишларни янада жадаллаштириш, 
халқимизга фаровон ҳаёт бахш этишдир.

ЁХУД ХАЛҚПАРВАР СИЁСАТЧИ, ЮКСАК САЛОҲИЯТЛИ ИҚТИСОДЧИ 
ВА ҲАҚИҚИЙ РЕФОРМАТОРЛИКНИНГ АМАЛИЙ ИСБОТИ ХУСУСИДА

ЯНГИ ЎЗБЕКИСТОННИНГ 
ЁРУҒ КЕЛАЖАГИ УЧУН ҚЎЙИЛ-
ГАН ТАЪМАЛ ТОШИ, ШУБҲАСИЗ, 
МАМЛАКАТИМИЗ РАВНАҚИ ЙЎ-
ЛИДА АМАЛГА ОШИРИЛАЁТГАН 
ДЕМОКРАТИК ИСЛОҲОТЛАРНИНГ 
ЯҚҚОЛ ИФОДАСИДИР. ЯНГИЛАН-
ГАН КОНС ТИТУЦИЯМИЗ АСОСИ-
ДА БЎЛИБ ЎТГАН САЙЛОВЛАРДА 
ХАЛҚИМИЗ ЎЗИНИНГ ЮКСАК СИЁ-
СИЙ ОНГИ ВА ҲУҚУҚИЙ МАДАНИ-
ЯТИНИ НАМОЁН ҚИЛГАН ҲОЛДА 
НОМЗОДЛАР ОРАСИДАН ЭНГ МУ-
НОСИБИНИ ТАНЛАБ ОЛДИ. КЕЛГУ-
СИ ЕТТИ ЙИЛГА МЎЛЖАЛЛАНГАН 
КОНЦЕПТУАЛ ҒОЯ ВА МАҚСАД-
ЛАРНИ, ЖАМИЯТ ВА ДАВЛАТ ҲА-
ЁТИНИНГ БАРЧА ЖАБҲАЛАРИНИ 
ҚАМРАБ ОЛГАН САЙЛОВОЛДИ 
ДАСТУРИ ТУФАЙЛИ ИШОНЧ ЯНА-
ДА МУСТАҲКАМЛАНДИ.

Шуҳрат  АСЛАНОВ,
O‘zLiDeP Қашқадарё вилоят кенгаши раиси,
“Шўртан газ кимё мажмуаси” МЧЖ  бош директори

ЖИЗЗАХ

ҲАР БИР КУН – 
ИМКОНИЯТ

Айни кунларда Жиззах вилоятида ҳам “Ҳар бир кун – имконият, ҳар бир кун 
– келажак пойдевори” шиори остида O‘zLiDePнинг истиқболли лойиҳаларидан 
бири – “Ишбилармон аёл” кўрик-танловининг туман ва шаҳар босқичлари бўлиб 
ўтмоқда. Унда иштирок этаётган ишбилармон опа-сингилларимизнинг фаоли-
яти, лойиҳалари билан танишиб, яқиндан мулоқот қилган ҳар бир киши ушбу 
лойиҳанинг муваффақиятига гувоҳ бўлиши мумкин. Хўш, лойиҳанинг бу йилги 
ўзига хос томонлари нималарда акс этмоқда?

– Ишбилармон аёлларимизнинг замон билан ҳамнафаслиги, олдинги йил-
ларга нисбатан дунёқараши, сиёсий фаоллиги ошгани яққол кўзга ташлан-
моқда, – дейди O‘zLiDeP  Жиззах вилоят кенгаши “Аёллар қаноти” гуруҳи 
раҳбари  Саида Умаралиева. – Лойиҳада  иштирок этувчилар сони кўпай-
моқда. Ишбилармон аёлларимиз фаолият юритаётган соҳалар, йўналишлар 
сони ҳам ошиб бораётгани кишини қувонтирмай қолмайди. Масалан, қишлоқ 
жойларида аёлларимиз нафақат қишлоқ хўжалиги,  ҳунармандчилик, тикувчи-
лик ва бошқа шу кабиларда фаолият олиб бормоқда, балки туризм, қурилиш, 
сервис йўналишларида ҳам ўз имкониятларини синаб кўришмоқда. Шижоатли, 
изланувчан, ташаббускор аёлларимиз катта-катта ишлаб чиқариш корхонала-
ри бунёд этишни бошлашган. Кўрик-танлов  улар учун ўзига хос мулоқот май-
дони вазифасини ўташи шубҳасиз.

Ҳамсуҳбатимизнинг гапида жон бор. Мисол учун, “Ишбилармон аёл – 
2023” кўрик-танловининг Зомин туман босқичи ғолиби деб топилган   “Кул-
тепа пилла тутзори” фермер хўжалиги  раҳбари Дилором Ҳусанова айни 
пайтда 40 нафар ҳамқишлоғини   доимий ва мавсумий иш билан таъминла-
ган. Бир неча йўналишда фаолият олиб бораётган ишбилармон аёл ўз ҳуду-
дида ипакни қайта ишлаб, маҳсулот тайёрловчи корхона очиш тараддудида. 
Агар унинг бу лойиҳаси амалга ошса, ҳудуддаги 100 нафарга яқин хотин-қиз 
ишли бўлади.

Кўрик-танловнинг Шароф Рашидов тумани босқичида 3-ўринга ло йиқ 
деб топилган оилавий тадбиркор Гулҳаё Куштаева эса 8 нафар имконияти 
чекланган аёлни иш билан таъминлабди. Бундай эътиборга лойиқ мисоллар-
ни мазкур лойиҳада иштирок этаётган деярли барчанинг фаолиятида кузатиш 
мумкин. 

Қатнашувчилар фаолиятига баҳо беришда  уларнинг билим даражаси, 
давлат ва чет тилларини билиши, корхонаси экспортга йўналтирилган ёки им-
порт ўрнини босувчи маҳсулот ишлаб чиқаришга асослангани,  O‘zLiDePнинг 
семинар ва ўқувларида иштироки,  фаолиятида учраётган муаммо ва тўсиқлар-
ни қай тарзда бартараф этаётгани кабиларга ҳам эътибор қаратилмоқда.

Айниқса, “Ҳар бир кун – имконият, ҳар бир кун – келажак пойдевори”, 
“Мустақиллик туфайли мулкдор бўлдим”, “Мустақиллик менга нима берди?” 
мавзусида содда ва жонли мисолларда фаолиятини баён қилиб бера олиши 
ҳам танлов шартига киритилгани ўринли. Чунки ишбилармон аёл – аввало, иш 
берувчи. Шундай экан, у ўз қўл остида ишловчилар билан тил топа олиши, ҳам-
корлар билан мулоқотларда муомала маданиятига амал қилиши жуда муҳим. 
Лойиҳада кўзда тутилган  “Замонавий тадбиркор аёл” имиджини ушбу фази-
латларсиз тасаввур қилиб бўлмайди.

Энг муҳими буни иштирокчиларнинг ўзлари ҳам яхши англаб етишган.

Баҳром МИРЗАҚОБИЛОВ,
“XXI asr” мухбири

ҚОРАҚАЛПОҒИСТОН РЕСПУБЛИКАСИ

ЗАМИРА РЕСПУБЛИКА 
БОСҚИЧИДА ҚАТНАШАДИ

“Ишбилармон аёл” кўрик-танлови республикамизнинг бошқа ҳудудларида 
бўлгани каби Қорақалпоғистон Республикасида ҳам қизғин ўтказилмоқда. 

Нукус шаҳар босқичида 15 нафарга яқин тадбиркор ва ҳунарманд  хо-
тин-қиз ўз маҳсулотлари билан иштирок этди

– 2008 йилдан буён  якка тадбиркорлик билан шуғулланиб келяпман, 
– дей ди “Kungrad agro-solodka sistem” МЧЖ раҳбари Замира Ҳожаметова. 
–  Фао лиятимни даставал 12 нафар ишчи билан иш бошлагандим, ҳозирда  

улар сони 185 нафарга етди. Ўшанда маҳсулотларимизни атиги 2 та дав-
лат – Корея ва Хитойга экспорт қилган бўлсак, эндиликда 14 та  давлат-
га йўналтиряпмиз. Асосан қизилмия илдизидан қаламчалар кесиш, тайёр-
лаш, саралаш ва қадоқлашни бажарамиз.  “Product of Uzbekistan”, “Made in 
Karakalpakstan” бренди ва логотипига эгамиз. Шунингдек, чорвачилик ва 34 
гектар ерда  боғдорчилик  билан ҳам  шуғулланамиз. 2020 йили Австриядан 
наслли молларни олиб келиб, халқни арзон гўшт ва сут маҳсулотлари билан 
таъминлаб келмоқдамиз. 

Тиниб-тинчимайдиган бу тадбиркор билимини янада ошириш мақсади-
да тинмай изланади ва ўз устида ишлаб, хорижда тажриба алмашиб келади.  
Қўнғирот, Тахиатош тумани ва Нукус шаҳридаги энг чекка қишлоқ ва маҳал-
лаларда истиқомат қилувчи 33 нафар эҳтиёжманд хотин-қизни касаначилик 
билан банд қилгани ҳам таҳсинга лойиқ. Унинг меҳнатлари давлатимиз томо-
нидан ҳам юқори баҳоланиб, жорий йил 8 март – Халқаро хотин-қизлар куни 
байрами арафасида Президентимиз томонидан “Меҳнат шуҳрати” ордени би-
лан тақдирланди.  

Танлов якунида  3-ўрин – рассомчилик йўналиши бўйича Саёра Косимбе-
това, 2-ўрин –  “Оқ ўтов” ҳунармандчилик маркази раҳбари Бибисара Кунна-
зарова,  фахрли  1-ўрин – “Kungrad agro-solodka sistem” МЧЖ раҳбари Замира 
Ҳожаметовага насиб этди.   Ғолиблар ташкилотчилар томонидан диплом ва 
эсдалик совғлари билан тақдирланди ҳамда танловнинг Қорақалпоғистон Рес-
публикаси босқичига йўлланма олди. 

*** 
O‘zLiDeP Кегейли туман кенгаши ташкил этган танловда 20 га яқин тадбир-

кор, фермер ва ҳунарманд хотин-қиз иштирок этди. 
– Танловни ўтказишдан мақсад эса мамлакатимизда амалга оширилаётган 

ижтимоий-иқтисодий ислоҳотлар, сиёсий жараёнлар туб мазмун-моҳиятини 
кенг тарғиб-ташвиқ қилишдир, – дейди O‘zLiDeP Қорақалпоғистон Респуб-
ликаси кенгаши “Аёллар қаноти” бўлими мудири Жамила Егамбергенова.
–  Қолаверса, юртимиз иқтисодиёти, кичик бизнес ва хусусий сектор ривожида 
фаол иштирок этаётган шижоатли, ташаббускор хотин-қизларни ҳар томонла-
ма қўллаб-қувватлаш, уларнинг Ватанимиз келажаги йўлидаги интилиши, изла-
нишларидаги фаол иштирокини рағбатлантириш туфайли бугуннинг замонавий  
тадбиркор аёл  қиёфасини яратишдан иборатдир.

Ҳакамлар ҳайъати аъзолари иштирокчилар фаолияти билан яқиндан тани-
шиб, уларнинг эришган ютуқлари,  имкониятлари  ва келгуси режалари билан 
ўртоқлашди.

 – Иш бошлаганимизга ҳали кўп вақт бўлгани йўқ, – дейди  “Сарбиназ мил-
лий кийимлари” МЧЖ раҳбари Сарбиназ Атаниязова. – Асосан  қорақалпоқ  
халқ миллий либослари, жумладан,  кўк кўйлак, саўкеле, дўппи ва ва қуроқ 
кўрпачаларни буюртма асосида  тайёрлаймиз. Корхонамизда 5  нафар хо-
тин-қиз доимий иш билан таъминланган. “Халқ банк”идан 33 миллион сўм миқ-
дорида имтиёзли кредит олиб, қўшимча  тикув машиналари харид қилдик. Ички 
бозорда ўз харидоримизга эгамиз. Келгусида фаолиятимизни янада кенгайти-
риб, янги иш ўринлари яратиш ниятидамиз.

Танлов  якунида  ҳакамлар  ҳайъати  аъзолари томонидан  3-ўрин – якка 
тартибдаги  тадбиркор Дилбар Сейтниязовага, 2-ўрин – “Аллаяр Мухамедяр” 
МЧЖ раҳбари Гулчеҳра Жуманазаровага, фахрли 1-ўрин – “Сарбиназ миллий 
кийимлари” МЧЖ раҳбари Сарбиназ Атаниязовага берилди.

O‘zLiDeP Қорақалпоғистон 
Республикаси кенгаши

матбуот хизмати

ХОРАЗМ

“ЗУЛХУМОР ТЕКСТИЛ” 
ҒОЛИБ

– Танловнинг Урганч шаҳар босқичида ғолиб бўлганимдан жуда хурсанд 
бўлдим, – дейди “Зулхумор текстил” МЧЖ раҳбари Светлана Матякубова. – 100 
га яқин иш ўрни яратдим. Маҳсулотларимиз билан Россия ва Молдова бозорла-
рини забт этдик. Жорий йил бошидан бугунги кунгача 66 минг АҚШ долларидан 
ошиқ тайёр текстил маҳсулотлари экспорт қилдик. Корхонамизда, шунингдек, 
ички бозор учун импорт ўрнини босувчи тикув учун ип ва турли маҳсулотлар 
ҳам ишлаб чиқаряпмиз. Насиб этса ишлаб чиқаришни кенгайтирмоқчиман. Шу 
мақсадда полиэстерли ип ишлаб чиқариш борасида россиялик ҳамкорлар би-
лан музокара олиб боряпмиз. Лойиҳа амалга ошса яна қўшимча 100 дан ортиқ 
янги ишчи ўрни яратилади.

Натижаларга кўра, 1-ўринга “Зулхумор текстил” МЧЖ раҳбари Светлана 
Матякубова, 2-ўринга “Маскарат лидер старс” оилавий корхона раҳбари Гўзал 
Ибрагимова ҳамда 3-ўринга “Даритал шоес” МЧЖ  раҳбари Гавҳар Жуманова 
лойиқ деб топилди. 

Ўз навбатида, ижтимоий-иқтисодий ислоҳотлар мазмун-моҳиятини хо-
тин-қизларга етказиш, уларни тадбиркорликка йўналтириш, соҳадаги муаммо-
лар ечимига доир таклиф ва тавсиялар ҳам ишлаб чиқилди.

Мушарраф РАҲИМОВА,
O‘zLiDeP Хоразм в илоят кенгаши 

бўлим мудири

САМАРҚАНД

ТАШАББУС – ЯРИМ 
МУВАФФАҚИЯТ

Самарқанд шаҳридаги “Ишга марҳамат” мономарказида ташкил этилган 
танлов ҳам ўзгача шукуҳда ўтди. 

– Хотин-қизларни тадбиркорликка йўналтириш орқали бандлигини таъ-
минлаш, жамият ва давлат бошқарувидаги иштирокини кенгайтириш бораси-
да партиямиз томонидан амалга оширилаётган чора-тадбирлар ўз самараси-
ни бермоқда, – дейди O‘zLiDeP Самарқанд вилоят кенгаши бўлим мудири  
Марҳабо Чўлиева. – “Ишбилармон аёл” кўрик-танлови ҳам иқтисодиётимиз-
ни юксалтиришда янги-янги лойиҳаларни амалиётга татбиқ этиб, аҳоли фаро-
вонлигини оширишга муносиб ҳисса қўшаётган шижоатли, ташаббускор хо-
тин-қизларни кашф этиш орқали замонавий ишбилармон аёллар қиёфасини 
яратмоқда, десак, айни ҳақиқатни айтган бўламиз.

Тадбир давомида ҳакамлар ҳайъати томонидан иштирокчиларнинг кўргаз-
мали фаолиятлари ўрганилиб, тадбиркорлар Гулноза Тошпўлатова – 1-ўрин, 
Гулноза Рустамова – 2-ўрин, Шаҳноза Гулямова 3-ўринни эгаллади ва навбат-
даги босқичга йўлланмани қўлга киритишди.

Ғолиблар эсдалик совғалари билан тақдирланди.
Насиба МЎМИНОВА,

O‘zLiDeP Самарқанд вилоят кенгаши бўлим мудири

БУХОРО

ҲАМ ДАРОМАД, 
ҲАМ ЭЪТИРОФ

Танловнинг Вобкент туман босқичини ўтказиш учун Ширин маҳалласи тан-
лангани бежиз эмас. Гап шундаки, бу ерда атлас ва адрас тўқиш, новвойлик, 
тикувчилик, иссиқхонада қишлоқ-хўжалиги маҳсулотлари етиштириш, асал-
аричилик, қуёнчилик ва бошқа йўналишлар билан шуғулланувчилар бисёр. Бел-
лашув куни 20 га яқин тадбиркор аёллар ўз маҳсулотлари билан иштирок этиб, 
ҳакамлар ҳайъатининг эътиборини қозонди. 

Ҳайъат аъзолари ҳар бир иштирокчининг тадбиркорлик фаолияти, кейин-
ги пайтда эришган ютуклари, аҳоли бандлигини таъминлаш борасидаги саъй- 
ҳаракатлари ва энг муҳими, тайёр маҳсулотларининг сифати, харидоргирлиги-
га алоҳида эътибор қаратди. Шуларни назарда тутган ҳолда фахрли биринчи 
ўрин Шоҳнигор маҳалласида тўқув цехи ташкил этиб, атлас ва адрас тўқиш 
йўналишида фаолият олиб бораётган ҳамда 10 нафар аёлни доимий иш билан 
таъминлаган якка тартибдаги тадбиркор Шаҳноза Авезовага берилди. “Халқ 
банки” туман бўлимидан ажратилган 250 млн сўм маблағга замонавий тикув 
машиналари сотиб олгани унинг унумли ишлашида қўл келди. У иш билан таъ-
минлаган аёлларнинг барчаси  “Аёллар дафтари”даги хотин-қизлардир.  Қиш-
лоқда тирик жон борки, ишсиз қолмайди. Ушбу ҳаётий ҳақиқат Шаҳноза Аве-
зова хонадонида ўз амалий исботини топган. Иссиқхонада етиштирилаётган 
мева, сабзавот ва полиз маҳсулотлари қишин-ёзин нафақат бу оила дастурхо-
нини, балки ҳамқишлоқлари эҳтиёжини ҳам қондиришда қўл келяпти. Асалари-
чилиги ҳам яхши  даромад келтирмоқда. 

Танлов низомида нафақат асосий ғолиблар, шунингдек, турли номинация-
га лойиқ кўрилганларни ҳам рағбатлантириш кўзда тутилган. Шунга мувофиқ 
бир неча йилдан бери нон ва нон маҳсулотлари тайёрлаш билан машғул бўл-
ган “Жавоҳир-Жасурбек-Муҳаммад” хусусий корхонаси раҳбари Нодирахон 
 Юсупова – “Инвестицияларни жалб қилишда ташаббус кўрсатган ишбилармон 
аёл”, якка тартибдаги тадбиркор Дилбар Тешаева – “Замонавий ташаббус-
кор аёл” номинацияси бўйича ғолибликни қўлга киритди. Шунингдек, “Бобир- 
Мўмина-Умида” фермер хўжалиги раҳбари Мўмина Ражабова –  “Қишлоқни 
ижтимоий ривожлантиришда фаоллик кўрсатган тадбиркор аёл”, якка тар-
тибдаги тадбиркор Ойгул Ҳикматова  – “Энг ёш, фаол аёл тадбиркор” номина-
циясига эгалик қилишди.

Кўрик-танлов ғолиб ва совриндорларига партия туман кенгашининг дип-
лом, фахрий ёрлиқ ҳамда эсдалик совғалари топширилди. 

Асхор ИСТАМОВ, 
“XXI asr” мухбири

Туркий тилли давлатлар ўрта-

сидаги ўзаро мулоқотлар, муаммо 
ва ривожланиш истиқболларини 
биргаликда белгилаш, халқаро 
алоқаларни ривожлантиришга 
устувор масала сифатида қарала-
ётгани эътирофга лойиқ иш, 
албатта. Шуни алоҳида айтиш 
керакки, ташкил этилган илк 
йилларда, фақат мафкуравий 
руҳият асосига қурилгандек 
таассурот уйғотган мазкур ташки-
лот – Туркий давлатлар ташкилоти 
бугунга келиб, чин маънода 
иқтисодий, ижтимоий-маданий 
халқаро институтга айланиб 
бораётганини кўришимиз мумкин. 
Бирлашманинг нуфузи, характери 
ва унга бўлган эътиборнинг орти-
шида Ўзбекистоннинг сезиларли 
таъсири бор. Аммо ҳозир гап бу 
ҳақда эмас. 

Гап айни ташкилот ўз фаолиятини жадал 
кенгайтираётгани тўғрисидадир. Бир замонлар 
қизиқиш доираси мафкуравий, очиқроқ айтган-
да, кўпроқ этномаданий характерга эга бўлган 
бу ташкилот айни дамда барча жабҳаларда ан-
ча фаол. Буни ташкилотга аъзо давлатлар ка-
саба уюшмалари федерациялари ҳамкорлиги 
мисолида ҳам кўриш мумкин.

Шу йилнинг 27-30 июль кунлари Ўзбекис-
тон касаба уюшмалари Федерацияси делегаци-
ясининг Озарбойжонга ташрифи айни нуқтаи 
назардан тарихий аҳамият касб этди, дейиш 
мумкин.

Қирғоқларини Каспий денгизи ювиб тура-
диган Боку бир қарашда, ўзида ҳам Шарқ, ҳам 
Ғарб меъморий анъаналарини уйғунлаштирган 
шаҳар ўлароқ таассурот қолдирди менда. Ке-
йинги йилларда шаҳарсозлик хийла ривожлан-
ган. Буни барча йирик постсовет кентларида 
учратадиганимиз совет анъанавий архитекту-
расининг кўздан панароққа ўтганида ҳам анг-
лаш мумкин. Кенг ва равон кўчалар, шаҳарнинг 
сокин ва озодалиги, бошкентнинг ўта маданият 
ва дид билан лойиҳалаштирилгани Боку ўзи-
нинг янги умрини бошлаётганидан дарак бериб 
турарди, гўё.

Ҳарорат Тошкентга нисбатан беш-олти да-
ража пастроқ бўлса-да, ҳаво дим. Бу намлик-
нинг юқорилиги ҳисобига бўлиши мумкин.

Делегациямиз жойлашган “Fairmont” меҳ-
монхонасида туркиялик, қозоғистонлик ҳамда 
қирғизистонлик меҳмонлар, ҳамкасбларимиз 
ҳам қўним топишди. Вақт тиғиз бўлгани учун 
ишга тез киришилди. Федерациялар раҳбарла-
рининг мулоқотларига тармоқ касаба уюшма 
вакиллари ҳам қўшилишди. 

28 июль куни тонгдан меҳмонларнинг 
Озарбойжоннинг биринчи президенти Ҳайдар 
Алиев  мангу қўним топган Хотира майдонига 
ташрифи уюштирилди. Ушбу майдоннинг маҳо-
бати қардош элнинг ўз улуғларига бўлган чек-
сиз эҳтироми рамзи ўлароқ кишида чуқур таас-
сурот уйғотиши табиий. Меҳмонлар майдонда 
дафн этилган Ҳайдар Алиев, умуман, Алиевлар 
сулоласи вакиллари, ушбу халқ тарихида ўзи-
дан катта из қолдирган азиз инсонлар номини 
ҳам ёдга олдилар.

Ушбу манзилга узоқ бўлмаган яна бир зи-
ёратгоҳ – Шаҳидлар хотираси майдони меҳ-
монларнинг иккинчи қадамжоси бўлди. Маз-

кур майдон Озарбойжоннинг мустақиллиги 
ва озодлиги учун жонини қурбон қилган мил-
лат қаҳрамонлари хотирасига барпо этилган. 
Суратлари қаторлаштирилиб тизиб чиқилган 
марҳум қаҳрамонларнинг ёшлари, ижтимоий 
мавқелари турлича бўлса-да, уларни бирлашти-
риб, бир жойга жамлаб турадиган бир сана бор: 
1990 йил 20 январь. Улар шу куни ҳаётдан кўз 
юмганлар...

Албатта, “қайта қуриш” оёқлаб собиқ итти-
фоқ “қулаётган” кезларда бу ўлкада юз берган 
суронли воқеаларни кўпчилигимиз яхши эслай-
миз. Озарбойжон халқига — мустақиллик, бу-
гунги озодлик ўз-ўзича келмаган. Унга катта 
йўқотишлар, ситамли айрилиқлар эвазига эри-
шилган. Майдондан 1992 йилда Тоғли Қора-
боғда бўлиб ўтган қонли тўқнашувлар қурбон-
ларига ҳам алоҳида ўрин берилган.

Озар дўстларимиз ўзларига яқин деб бил-
ган биз қардошларни шу куни Озарбойжон 
халқининг қонли юраги саналган Тоғли Қора-
боққа таклиф этишди. Бунда катта рамзий маъ-
но бор эди, албатта. Очиғи, пойтахтдан қарийб 
400 чақирим нарида жойлашган бу ўлкага са-
фар Ватанни, унинг бир қарич ери, бир сиқим 
тупроғини муқаддас биладиган халқларимиз-
нинг юртга бўлган садоқати, меҳрини ифода 
этиш учун ҳам арзирли манзил эди, назаримда. 
Манзил бўйлаб ўтган йигирма саккиз йиллик 
можароларнинг изларини ўз кўзимиз билан 
кўрдик. Ҳа, бу даҳшатли уруш ва нотинчликлар 
оқибати ўлароқ, минглаб хонавайрон қилинган 
уй-жойлар, бутун-бутун қишлоғу овуллар, ҳали-
гача “ёпиқ” муҳри урилган минглаб гектар ми-
надан тозаланмаган ёки хавфли ҳисобланган 
далаю қир-адирларнинг кўз олдингизда намоён 

бўлиши одамни кўп ўй-хаёлларга етаклаши та-
биий эди. Бир пайтлар бу манзилларда еттита 
аҳоли пункти бўлган ва уларда қарийб бир мил-
лион аҳоли яшаган. 

Тоғли Қорабоғ деб номлашга ўрганилган 
ушбу ҳудудга кираверишда ҳар бир киши жид-
дий текширувдан ўтказилар экан. Буни тушуниш 
мумкин. Аммо қатъийлаштирилган тартиб-қои-
далар ўз йўлига, бу, ҳудудда ҳаётнинг қайта из-
га тушишига, хусусан, бунёдкорлик, қуриш-қу-
рилишга таъсир этаётгани йўқ. Қарийб юз 
километрдан кўпроқ масофада мамлакатнинг 
қурилиш салоҳияти бўй кўрсатиб турибди. Энг 
аввало, йўл инфратузилмаси яхшиланмоқда. 

Баланд тоғли ҳудудларга етгач, Озарбойжон 
йўлчиларига офарин, дейишдан бошқа муносиб 
баҳо топмадик.

Очиғи, оз фурсатда тоғлараро ўта сифат-
ли, нишабликлар, пасту баландликларнинг бар-
ча инжиқликларига ва замонавий шартларга 
жавоб бера оладиган йўл бизни ажиб хаёлларга 
чорлади. Балки, мавриди эмасдир, аммо бирги-
на шу йўлнинг ўзиёқ қардош дўстларимизнинг 
ушбу тарихий ғалаба боис мустаҳкам бирдам-
ликка эришганидан далолат бериб турар эди. 
Йўл ҳар қандай даврда ҳам мамлакатнинг иқти-
содиётида, ривожланишида муҳим белги бўлиб 
хизмат қилади. Муҳим белгики, унга жуда кўп 
муаммоларнинг бош ечими сифатида ҳам қа-
ралади. Шу маънода, Озарбойжон йўлчилари 
миллат ва халқнинг ишончини тўла оқлай ола-
ётган мард ва жасоратли кишилар эканига гу-
воҳ бўлдик ва уларнинг меҳнатига таҳсинлар 
айтдик.

Шуша шаҳри бугун ушбу ўлканинг маданий 
маркази ҳисобланади. Бу шаҳарнинг қияликлар 
ва пасту баландликлар устида қурилаётган 
маъмурий ва маиший-маданий бино-иншоотла-
ри, мактаб ва боғчалари, сайёҳлик объектлари 
дид билан узоқни ўйлаб, пишиқ-пухта ва замо-
навий талаблар даражасида бунёд этилмоқда. 
Мени, айниқса, шаҳар аҳлининг маданияти 
хурсанд қилди. Ҳали тўла асфальт ётқизилма-
ган кўчаларга чанг кўтарилмаслиги учун пеш-
ма-пеш сув сепилмоқда. Меҳмонхоналардаги 
шароитлар эса Европа стандартлари билан бе-
малол бўйлашади. Иморатлар яқин чорак асрда 
қайта таъмирга эҳтиёж сезмайдиган даражада 
кўркам, салобатли ва энг муҳими, мустаҳкам 
қурилмоқда. Бу катта ютуқ.

Шуша тумани маъмурияти биносида Тур-
кий давлатлар касаба уюшмалари федерация-
лари ташкилотига асос солинди. Ўзбекистон, 
Туркия, Озарбойжон ва Қозоғистон касаба 
уюшмалари раҳбарлари ва вакиллари бу ху-
сусдаги шартномани имзоладилар. Қирғизис-
тон вакиллари кузатувчи мақомида бўлишди.

Ушбу ҳужжатни мамлакатимиз томонидан 
Ўзбекистон касаба уюшмалари федерация-
си раиси ўринбосари Бахтиёр Маҳмадалиев 
имзолади. У маросимда сўзга чиқиб, қардош 
ҳамкасбларга Ўзбекистон касаба уюшмалари 
федерацияси раиси Қудратилла Рафиқов ва 
беш ярим миллион аъзоси бор ташкилотимиз 
номидан қизғин салом ва табрикни етказар 
экан, янги ташкилотнинг таъсис йиғилишини 
Ўзбекистонда ўтказиш таклифини илгари сур-
ди. 

Бу воқелик муҳим аҳамият касб этиши 
шубҳасиз. Зеро, илдизи бир бўлган қардош 
халқлар ўртасидаги яна бир ҳамкорликка асос 
солинмоқда. Бундан буён ушбу ташкилотнинг 
мақоми белгиланиб, ўзаро ҳамжиҳатликда ни-
зоми ишлаб чиқилади. Озарбойжон касаба 
уюшмалари федерацияси раиси Саттор Муҳи-
балиев ўз сўзида мазкур тарихий битимнинг 
аҳамияти ҳақида тўхталар экан, бу қадам дав-
лат раҳбарларининг яқинлик ва ҳамжиҳатлик 
сари юз тутаётган изчил сиёсатига ҳамоҳанг 
тарзда амалга ошаётганини қайд этди. Хусусан, 
Ўзбекистон Республикаси Президенти Шавкат 
Миромонович Мирзиёевнинг Туркий давлат-
лар ташкилотини янада ривожлантириш бора-
сидаги ташаббусларини эътироф этар экан, бу 
шаҳарда Ўзбекистон томонидан қурилаётган 
мактаб айнан мана шу  якдилликнинг ўзига хос 
намунаси эканини алоҳида таъкидлади.

Шушадан катта таассуротлар билан қайтаёт-
ганимизда кўнглимиздан гўзал ҳиссиётлар кечди. 
Халқимизда пурҳикмат ва асрлар оша ўз исботи-
ни топган гап бор: “Бир кун жанжал бўлган уйдан 
қирқ кун барака кетади”. Агар юртда уруш бўл-
са-чи?.. Озарбойжон қарийб 30 йиллик жароҳат-
дан энди тикланиш сари юз тутаётган бир оила, 
хонадон янглиғ намоён бўлмоқда эди. 

Дарҳақиқат, юрт тинчлигига тенг келади-
ган бойлик йўқ.

Жараёнлар эса давом этади. Муҳими, биз 
ўз дўстларимизга янада яқинлашмоқдамиз.

Хайрли бўлсин!

Ҳусан ЭРМАТОВ

Тошкент – Боку – Тошкент

ШУШАДА ЯНГИ ТАШКИЛОТГА 
АСОС СОЛИНДИ

Озарбойжоннинг маданий пойтахти Шуша шаҳрида Қозоғистон, 
Озарбойжон, Туркия ва Ўзбекистон касаба уюшмалари федерациялари ўр-
тасида Туркий давлатлар касаба уюшмалари ташкилотини тузиш тўғри-
сида битим имзоланди.

ÎËÈÉ ÌÀÆËÈÑ 
ҲÓÇÓÐÈÄÀÃÈ 

ÆÀÌÎÀÒ 
ÔÎÍÄÈ

“Íàæîò — òàúëèìäà, íàæîò — òàðáèÿäà, 
íàæîò — áèëèìäà” øèîðè îñòèäà ôóқàðîëèê 
æàìèÿòè èíñòèòóòëàðèíèíã ëîéèҳàëàðèíè 

қўëëàá-қóââàòëàø” ìàâçóñèäà 
äàâëàò ãðàíòëàðè 

àæðàòèø ó÷óí 5-òàíëîâíè
ÝÚËÎÍ ҚÈËÀÄÈ

1. “Нажот – таълимда, нажот 
– тарбияда, нажот – билимда” 
шиори остида ёшлар ўртасида 
маърифий-тарбиявий тадбир-
ларни ташкил этиш;

2. Кам таъминланган мак-
таб битирувчилари учун 
олий ўқув юртларига кириш 
имтиҳонларига бепул тай-
ёрлаш курсларини ташкил 
этиш;

3. Мактабгача, мактаб ва 
олий таълим муассасаларида 
таълим сифати устидан жамо-
атчилик назоратини ташкил 
этиш;

4. Чет давлатларда ўқишни 
режалаштирган ёшларнинг 
ҳуқуқий билимларини шакл-
лантириш;

5. “Замонавий билим”, 
“Мукаммал касб”, “Маъна-

вий баркамол шахс” тушун-
чаларининг мазмун моҳияти 
тарғиботини ёшлар ўртасида 
олиб бориш;

6. Ёшларни турмуш қуриш-
га тайёрлаш, оилада ижтимо-
ий-маънавий муҳитга салбий  
таъсир кўрсатувчи омиллар-
нинг олдини олиш бўйича кў-
никмалар бериш;

7. Ёшлар ўртасида ҳуқуқбу-
зарликларнинг барвақт олди-
ни олиш, уюшмаган ёшлар ўр-
тасида профилактик ишларни 
олиб бориш;

8. Бизнесда, давлат ташки-
лотларида юқори чўққиларга 
эришган шахсларнинг тажри-
балари билан таништириш 
мақсадида ёшлар иштироки-
да мотивацион учрашувлар 
ўтказиш.

ИЖТИМОИЙ РЕКЛАМА 

Давлат гранти ажратиш учун қуйидаги 
ҳужжатлар тақдим этилади: 

Танловга нодавлат нотижорат ташкилотлари, оммавий 
ахборот воситалари ва фуқаролик жамияти бошқа инс-
титутларининг қуйидаги мақсадларни назарда тутувчи 
ижтимоий аҳамиятга молик лойиҳалари қабул қилинади:

1. Ташкилот раҳбари то-
монидан имзоланган ва муҳр 
билан тасдиқланган кузатув 
хати; 

2. Олий Мажлис ҳузури-
даги жамоат фондининг 
www.fondngo.uz расмий веб 
сайти ва t.me/group_jamoat_
fondi телеграм каналида жой-
лаштирилган ва янги юклан-
ган шаклда тўлдирилган 
давлат гранти лойиҳаси учун 
ариза;

3. Охирги ўзгартириш ва 
қўшимчалар билан давлат 
рўйхатидан ўтган ННТлар ва 
фуқаролик жамияти бошқа 
институтларининг устави 
(низоми) нусхаси;

4. Ташкилотнинг давлат 
рўйхатидан ўтганлиги тўғри-
сидаги гувоҳнома нусхаси;

5. Агар лойиҳани амалга 
ошириш лицензияланадиган 
фаолиятни талаб қилса, унда 
лицензиянинг нусхаси;

6. Ташкилотнинг солиқ 
қарзи мавжуд эмаслиги тўғри-
сида маълумотнома;

7. Манфаатдор давлат ва 
жамоат ташкилотларининг 
тавсия ҳамда қўллаб-қувват-
лаш хатлари.

Битта лойиҳа учун ажрати-
ладиган грант миқдори – 100 
миллион сўмгача. 

Ҳужжатлар 2023 йил  2 ав-
густдан 4 сентябргача қабул 
қилинади.

Ҳужжатлар Ўзбекистон 
Республикаси Олий Маж-
лиси ҳузуридаги ННТларни 
ва фуқаролик жамиятининг 
бошқа институтларини 
қўллаб-қувватлаш жамоат 
фонди номига “Ўзбекистон 
поч таси” орқали юборилади-
ган муҳрланган конвертлар-
да (А4 форматда) қуйидаги 
манзил бўйича қабул қилина-
ди: 100035, Тошкент шаҳри 
Бунёдкор кўчаси 1-уй. 

Ҳужжатларни тақдим этиш шартлари ва намуналари билан 
Олий Мажлис ҳузуридаги жамоат фондининг www.fondngo.uz
расмий веб сайтида танишиш мумкин.

Маълумот учун телефонлар: 
(0-371) 239-26-76, 239-26-86. 

Норқобил ЖАЛИЛОВ 

Актам ХАИТОВ
Дилшод ШОУМАРОВ

Шуҳрат БАФОЕВ
Мавлуда ХЎЖАЕВА

Сирожиддин САЙЙИД
Адҳам ШОДМОНОВ

Виктор ПАК 
Насимжон АЛИМОВ

ТАНҚИД
ЎЗБЕКИСТОН МАДАНИЯТ ВАЗИРИ ОЗОДБЕК НАЗАРБЕКОВ,
ХОРАЗМ ВИЛОЯТИ ҲОКИМИ ЖЎРАБЕК РАҲИМОВ ДИҚҚАТИГА!

АННА  ГЕРМАН – УРГАНЧНИНГ “ЎГАЙ” ҚИЗИ(МИ)!?

Озод РАЖАБОВ 
Фаррух ЖАББОРОВ 

Нурхон ЭЛМИРЗАЕВА

Нега ҳукумат раҳбари 2021 йил 3 майда имзолаган чора-тадбирлар режаси ҳозиргача ижро қилинмаяпти? 
Ҳар бир ҳудудни, у 

қишлоқ ёки шаҳар бўл-
син, танитишда шу ман-
зилда дунёга келган 
шахс лар ўзига хос 
“ташриф қоғози” вазифа-
сини бажарадилар. Барпо 
қилинганига тўрт аср 
бўлаётган Урганч шаҳри 
номи дунёга таралишида 
бу манзилда дунё юзини 
кўрган машҳур  фарзанд-
лари унчалик кўп эмас 
– бармоқ билан санарли.

Аввало, Абулғозий Баҳодурхон! Бу инсон 
нафақат шаҳарга асос солган, балки тарихий 
асарлари билан икки асрлар илгари Европа 
олимлари назарига тушган.

Аммо халқимизда айтилмиш: “Ҳўкиз 
эгасига лаҳм йўқ” деган ота сўзимиз айнан 
Абулғозий Баҳодурхон мисолида нақадар то-
пиб айтилгани ва ўлмаслигини исботлайди. 
Негаки, шаҳарни бунёд этган инсоннинг ҳай-
кали шаҳарнинг энг гавжум марказида ўрна-
тилди-ю, кейин нима бўлди билмадик,  чекка 
бир маҳаллага кўчирилди... 

...Таниқли шоир, раҳматли Ошиқ Эркин 
фахрланиб айтиб юрадиган воқеа бор. Ўт-
ган асрнинг етмишинчи йиллари охирида шо-
ир бир иш билан Ленинград (ҳозирги Санкт-
Петербург) шаҳрига боради ва кўзи тасоди-
фан шаҳарнинг энг муҳташам театрларидан 
бирида Анна Герман концерти бўлаётгани 
ҳақидаги афишага тушади. 

“Концертга зўрға патта 
топдим. Бир қучоқ чирой-
ли гулдаста харид қил-
дим. Юзлаб қўшиқсевар 
мухлислар Аннанинг ҳар 
бир қўшиғини гулдурос 
қарсак лар билан қарши 
олишар, оёққа қалқиб 
олқишлашарди. Навбат-
даги қўшиғидан сўнг гул 
бермоққа турган томоша-
бинлар сафига қўшил-
дим. Гулдастани тақдим 
қилаётиб, Урганчдан 
келганимни айтдим. Ан-
нанинг кўзлари чақнаб 
кетди. Мени ёнига чор-
лаб, микрофондан: “Бу 
киши менинг ҳамшаҳрим 
бўлади. Мен Ўзбекистон-
нинг Урганч шаҳрида туғил-
ганман ва катта санъатга 
йўл олганман!”, деди ва 
кейинги қўшиғини киндик 
қони тўкилган маконга 
бағишлади. Анна шу сўзлар-
ни айтаётганда бутун зал 
ўрнидан туриб, тўхтовсиз 
қарсак чалганида бошим 
осмонга етган”...

...Ўтган асрнинг ўттизинчи йиллари ўр-
таларида шўро давлати томонидан бошқа 
миллатларга қарши олиб борилган қатағон 
асли польяк бўлган Аннанинг оиласи – онаси 
Ирма ва амакиларини Украинанинг Чернигов 
шаҳридан  Хоразмга бадарға қилади. Тақ-
дир тақозоси билан  Анна Герман шу қадим 
шаҳарда туғилади... 

Аср адоғида – мустақиллик йиллари-
да  таниқли қўшиқчи  Анна Герман номи би-
лан шаҳарнинг энг катта кўчаларидан бири 
аталди. Ижодкор аҳли учун эътиборлиси, 
саккиз қаватли Матбуот уйи айнан шу кўчада 
жойлашган, вилоят газеталари ҳам шу ерда-
ги босмахонада чоп қилинарди. Ҳамкасблар 
бир-бирларимизга фахрла: “Анна Герман 
уйи га кетяпман!” дердик. 

Кейинчалик шу кўчада Анна Герман 

номида қаҳвахона ва хостел ҳам  очилди. 
Қаҳвахона очилган бино ҳам Анна Герман 
номи билан юритила бошлади.  Бинонинг ик-
кинчи қавати деворларига қўшиқчининг ҳаёти 
ва ижодий фаолиятини кўрсатувчи суратлар 
муҳрланди.  Бу қаҳвахонада таниқли хонан-
да ижро этган қўшиқлар мунтазам эшиттири-
ларди. Таомномасида хонанда исми-шарифи 
қайд этилганди.  Қаҳвахона шаҳарликлар ва 
меҳмонларнинг энг севимли масканларидан 
бирига айланганди. Ва яна тилимизга “Анна 
Герман қаҳвахонасига кетдик!” сўзи кириб 
келганди.

Аммо, афсус, кейинроқ бино ва қаҳвахо-
надан Анна Герман номи олиб ташланди, қў-
шиқлари янграмай қўйди...

Нега?
Ўзбек-польяк дўстлиги рамзига айланган 

Анна Герман хотирасини абадийлаштириш 
шунчаки маҳаллий ҳокимлик  эмас, бу ҳуку-
мат доирасида эътиборга лойиқ эзгу амал-
дир. 

Бу ёқда кимлардир, нимагадир Анна 
Герман номини ўзи туғилган шаҳар хари-
тасидан ўчиришга уринган бир пайтда —
2021 йил 3 май санасида Ўзбекистон Рес-
публикаси Бош вазирининг  “31/1-990” 
рақамли чора-тадбирлар режаси имзо-
ланиб, мазкур ҳужжатнинг 32-бандида 
Урганч шаҳридаги 1-сон болалар мусиқа 
ва санъат мактабига Анна Герман номи-
ни бериш ва ҳовлисида ёдгорлик ўрнатиш 
белгилаб берилган эди!

Ўзбекистон Бадиий академияси аъзоси, 
иқтидорли ёш ҳайкалтарош Артур Ражапов 
мазкур қарор ижросини таъминлаш бўйича 
2022 йилнинг баҳорида машҳур қўшиқчининг 
ҳайкалини яратди. 

Аммо ҳали ҳамон на юқоридаги 1-бола-
лар мусиқа ва санъат мактабига Анна  Герман 
номи берилди, на ҳайкали ўрнатилди.

Хўш, Бош вазир имзо 
чеккан ҳужжат нега ижро 
этилмаяпти? Ушбу нуфуз-
ли тадбирга масъул этиб 
белгиланган Маданият 
вазирлиги, Бадиий акаде-
мия, Миллий телерадио-
компания, Хоразм вилоят 
ҳокимлиги мутасаддилари 
нима учун ҳозиргача сукут 
сақлашяпти? Дунё тан 
олган Анна Германдек 
буюк санъаткор таваллуд 

топган кўҳна замин – 
 Хоразмда унинг хотираси-
ни қадрласак, эъзозласак, 
жаҳон аҳли олқишлай-
ди-ку! 

Энди қизиқ бир ҳолатга эътибор беринг: 
Машҳур қўшиқчининг ҳайкалини ярат-

ган, қилган меҳнати учун ҳозиргача бир чақа 
хизмат ҳақи олмаган ва бу ҳам камлик қил-
ганидек, тап-тайёр асари бир йилдан буён 
устахонасида чанг босиб ётганидан норози 
бўлган ҳайкалтарош Артур Ражапов белги-
ланган муддат (2021 йилнинг октябрь ва де-
кабрь ойлари – таҳририят.) ичида ушбу ҳуж-
жат ижро қилинмаётгани хусусида бир қатор 
ташкилотларга мурожаат этади. Ҳатто про-
куратура органларига ҳам мурожаат қилиб, 
Урганч шаҳар ҳокимлиги бажарилган иш учун 
нега маблағ ажратмагани ҳолатини ўргани-
шларини сўраганди.

Шу ўринда мурожаатчи А. Ражаповга 
 Урганч шаҳри ҳокими О. Холбоев томонидан  
2022 йил 28 декабрда имзоланган жавоб хати 
(асл ҳолати сақланди-таҳр.) билан танишай-
лик:

“Сизнинг 2022 йил  9 декабрдаги Ўзбекис-
тон Республикаси Президентига Халқ қабул-

хонаси орқали қилган 142561-хq/22-сонли му-
рожаатингиз  ишчи гуруҳ томонидан ўрганиб 
чиқилди.

Мурожаатни ўрганиш давомида, Урганч 
шаҳар 1-сон ихтисослаштирилган (?)бола-
лар мусиқа ва санъат мактаби олдига машҳур 
қўшиқчи Анна Германнинг ҳайкалини  Тошкент 
шаҳридан олиб келиб ўрнатилишини сўраган-
лигингиз аниқланди.

Юқоридагиларни инобатга олиб Анна 
Герман  ҳайкалини Урганч шаҳридаги 1-сон 
ихтисослаштирилган (?) болалар мусиқа ва 
санъат мактаби  олдига ўрнатилиши юзаси-
дан Халқ депутатлари Урганч шаҳар  кенга-
шининг 2022 йил 25 ноябрдаги 64-сессияга 
кўриб чиқилиб 2023 йил  учун ажратиладиган 
сарф-харажатлар сметаси маблағлари ҳисо-
бидан  амалга оширилиши  белгиланганлиги-
ни  маълум қиламиз”.

Ажабланарлиси, юқоридаги жавоб ха-
тини ўқисангиз, икки қатор жумлада маз-
кур болалар мусиқа ва санъат мактаби икки 
хил аталган. Ҳукумат раҳбари имзолаган чо-
ра-тадбирлар режасида “1-болалар мусиқа 
ва санъат мактаби” дейилган, тўғрими? Ле-
кин Урганч шаҳар ҳокимининг жавобида ушбу 
мактабга “ихтисослаштирилган” деган сўз 
нега илова қилинганини  тушунмадик.

Агарда ўша сессияда ҳақиқатан ҳам бу 
иш учун маблағ ажратилган бўлса нега ижро 

қилинмаяпти? Наҳотки, даргоҳ номини ўзгар-
тириш шунчалик қийин бўлса? (Умуман бу ма-
сала халқ депутатлари Урганч шаҳар кенгаши 
сессиясида кўриб чиқилгани ростмикан?).

Яна Ўзбекистон Республикаси Бош вази-
ри Абдулла Арипов имзолаган чора-тадбир-
лар режасига назар ташлаймиз: 

“Болалар мусиқа ва 
санъат мактаблари ўқув-
чилари ўртасида Урганч 
шаҳрида Анна Герман 
ҳаёти ва ижодига бағиш-
ланган расмлар танлови 
ўтказиш, Урганч шаҳрида-
ги 1-сон болалар мусиқа 
ва санъат мактабини 
Анна Герман номи билан 
аташ ва мактабнинг 
кириш қисмига унинг 
бюстини ўрнатиш, 2021 
йилда эстрада хонандали-
ги бўйича нашр этилади-
ган ўқув қўлланмаларига 
Анна Герман ҳаёти ва 
ижоди ҳамда сараланган 
ноталар тўпламларини 
киритиш, эстрада санъа-
тининг бугунги кун намо-
яндалари иштирокида 
Анна Герман ҳаёти ва 
ижодига бағишланган 
хотира кечасини ўтказиш” 
белгиланган эди. 

2023 йилнинг саккизинчи ойи бошлан-
ди... Нафақат бизнинг санъатга ошуфта 
 Хоразм заминида, балки унинг авлод-аждод-
лари ватани олис Польшада, Европада ҳам 
Анна Герман номини у умрининг сўнгги лаҳ-
засига қадар ардоқлаган юртда эҳтиром кўр-
сатилиб, абадийлаштиришини интиқ кутаёт-
ганлар беҳисоб деб ўйлаймиз. 

Бизнингча, ораси минг чақирим кела-
диган Тошкентдан аллақачон тайёр бўлган 
санъаткор ҳайкалини Урганчга олиб келиб 
ўрнатиш ва дунё санъати дарғаларини юрти-
мизга чорлаб,  яна бир гўзал байрам тадбир-
лари ўтказишга қурбимиз ва имкониятимиз 
бемалол етса керак. 

Алам билан сарлавҳага чиқарган иддао-
мизни яна бир карра такрорлаймиз:

Бир замонлар ўзининг бетакрор санъ-
ати, дилбар овози билан дунё аҳлини лол 
қолдирган буюк  санъаткор Анна Герман –
Урганчнинг “ўгай” қизими?

Рўзимбой ҲАСАН,
“ХХI asr” махсус мухбири

ТАҲРИРИЯТДАН: 

Бу мавзу янгилик эмас. XX асрнинг афсонавий санъаткори Анна Герман хотирасига ўзи туғилиб ўсган Урганч шаҳрида 
ҳурмат-эҳтиром кўрсатиш масаласи асоссиз равишда пайсалга солинаётгани хусусида оммавий ахборот воситаларида бир 
неча марта бонг урилган (“Ишонч” газетасининг шу йил 20 апрель сонида журналист Муҳаббат Тўрабоеванинг “Урганч Анна 
Германни унутяптими?” мақоласи бунга яққол мисолдир. Таҳририят билан кеча боғланиб, ушбу танқидий мақолага 
бирор масъул идорадан муносабат билдирилган-билдирилмаганини сўрадик. Афсус, орадан уч ойдан кўпроқ муддат ўтибди-
ки, ҳамон сукут сақланаётган экан). 

Бизни ҳайрон қолдираётган жиҳати, бундан роппа-роса икки йилу уч ой бурун Бош вазир имзолаган ҳужжат 
(№31/1-990 03.05.2021) ижросига масъул этиб белгиланган на Маданият ва туризм вазирлиги (айни пайтда Мада-
ният вазирлиги), на Хоразм вилоят ҳокимлиги, Бадиий академия ё Ўзбекистон Телерадиокомпанияси  жўяли муно-
сабат билдирди.

Биз кўтарилган масаланинг бошқа бир бир нозик томонига эътибор қаратмоқчимиз: хўш, ҳукумат раҳбари томонидан 
қаратилаётган бу эзгу эътибор бевосита халқаро миқёсда аҳамият бериладиган маданий тадбирлар сирасига кирмайдими? 
Қолаверса, афсонавий қўшиқчи Анна Герман хотирасини абадийлаштиришга давлатлараро дўстлик ва ўзаро ҳурмат наму-
наси сифатида қараладиган бўлса, бундай савобли ишни тезроқ амал оширсак, бу хайрли қадамларимиз ўзбек ва польяк 
халқлари ўртасидаги муносабатларни янада мустаҳкамлашда ўзига хос кўприк вазифасини ўтайди-ку! Шунингдек, бугунги 
даврнинг тап-тайёр маданий, маърифий инвестицияси ҳам дейиш мумкин. Демак, бу умуминсоний қадриятлар намунаси 
саналган ибратли ишни турли баҳоналарни рўкач қилавермасдан,  тезроқ амалга оширсак, ҳар икки томон учун манфаатли 
бўлади. Биз ҳам яна масъуллардан бу борада амалий чоралар кутиб қоламиз.


